
FinGNCUGr nga Consolidation of the
Bashkimi Evropian Justice System in Albania

Hegje doré nga pérgjegjésia:

Jeni té lutur té vini re se ky éshté njé publikim jozyrtar i destinuar vetém pér géllime informimi. Teksti nuk
jep asnjé té drejté dhe nuk imponon asnjé detyrim té ndryshém nga ¢faré parashikohet né legjislacionin
e miratuar dhe té botuar né Fletoren Zyrtare. EURALIUS nuk garanton saktésiné dhe nuk mban pérgjegijési
pér pérdorimin gé mund t'i béhet informacionit té méposhtém.

VENDIM
Nr. 1095, daté 28.12.2015

PER PERCAKTIMIN E RREGULLAVE TE BASHKERENDIMIT TE PUNES, NDERMIJET ALUIZNI-t DHE ZQRPP-sé,
DHE TE PROCEDURAVE APO KUFIZIMEVE QE ZBATOHEN PER EFEKT TE REGJISTRIMIT TE PASURIVE TE
LEGALIZUARA

Né mbéshtetje té nenit 100 té Kushtetutés dhe nenit 30, té ligjit nr. 9482, daté 3.4.2006, “Pér legalizimin,
urbanizimin dhe integrimin e ndértimeve pa leje”, té ndryshuar, me propozimin e ministrit té& Zhvillimit Urban,
Keéshilli i Ministrave

VENDOSI:

L RREGULLAT DHE PROCEDURAT E SHKEMBIMIT TE INFORMACIONIT NDERMJET ALUIZNI-T DHE
ZRPP-SE

1. ALUIZNI dhe ZRPP-ja bashkérendojné aktivitetin, pér:
a) verifikimin e gjendjes juridike té pronés ku jané ngritur ndértimet informale;
b) pérmirésimin/pérditésimin e regjistrit té& pasurive té paluajtshme, kartelave dhe hartave kadastrale,
sipas bllogeve kadastralé ku jané ngritur ndértimet informale;
c) regjistrimin e lejes sé legalizimit dhe té pasurisé sé legalizuar.

2. Kérkesa pér informacion, pér verifikimin e gjendjes juridike té pronés (statusit juridik), dérgohet nga ALUIZNI
prané ZVRPP-sé, jo mé voné se 10 dité nga data e evidentimit faktik né terren (data e “Procesverbalit té
evidentimit né terren”) dhe shogérohet nga harta vektoriale né format shkresor dhe elektronik.

3. ZVRPP-ja, brenda 15 ditéve nga administrimi i kérkesés, dérgon informacionin mbi gjendjen juridike té pronave
né bllokun kadastral, né té cilin pérfshihen:

a) té dhénat mbi pronarin e pasurisé,

b) harta kadastrale, né format shkresor dhe elektronik,

c) kartelat.

4. Informacioni mbi gjendjen juridike shérben vetém pér pércaktimin e titullarit té sé drejtés sé pronésisé, mbi
parcelén ndértimore té objektit informal, dhe pér procedurén e kualifikimit, vetém pér ndértimin informal qé
gjendet né kushtet e nenit 35, té ligjit nr. 9482, daté 3.4.2006, “Pér legalizimin e ndértimeve pa leje”, té ndryshuar.

5. Kur ZVRPP-ja nuk dérgon informacion, sipas pércaktimeve té pikés 3, ALUIZNI vijon procedurat
administrative pér legalizimin e ndértimit, duke kérkuar regjistrimin e tij, sipas kreréve Il e Ill, té kétij
vendimi.

6. Kur zona kadastrale nuk i éshté nénshtruar regjistrimit fillestar dhe poseduesi i ndértimit nuk disponon
dokumetacion gé provon pronésiné mbi truallin, ALUIZNI vijon procedurat e kalimit té& sé drejtés sé pronésisé, si
né rastin e ndértimeve informale té ngritura mbi truall “shtet”.

7. Pércaktimet e pikés 6, té kétij vendimi, né asnjé rast nuk cenojné té drejtén e pronarit joposedues té truallit
pér kompensim, sipas nenit 15/1, té ligjit nr. 9482, daté 3.4.2006, “Pér legalizimin, urbanizimin dhe
integrimin e ndértimeve pa leje”, té ndryshuar. Nése, gjaté procedurave té regjistrimit fillestar, ka pretendime
pronésie mbi truallin, t& mbéshtetura mbi tituj mé té hershém se leja e legalizimit, atéheré ZVRPP-ja i kérkon
ALUIZNI-t hartimin e propozimeve pér procedurat e kompensimit pér pronarin joposedues.

8. Pércaktimet e pikave 5 e 6 nuk zbatohen pér territoret ku dokumentet e miratuara té planifikimit té territorit
parashikojné ngritjen e ndértimeve mbi gjashté kate.

Il. PARAQITJA E KERKESES PER REGJISTRIMIN E LEJES SE LEGALIZIMIT

9. Kérkesa pér shérbimin e regjistrimit té lejes sé legalizimit dhe pér |éshimin e certifikatés sé pronésisé, pér
pasuriné e legalizuar, paragitet nga ALUIZNI, né emér té pérfituesit té lejes, sipas formularit té kérkesés, té
miratuar nga ZRPP-ja.

10. Kérkesa pér regjistrim paragitet né ZVRPP nga ALUIZNI, brenda 5 ditéve nga data e miratimit té lejes sé
legalizimit, dhe shogérohet me dokumentacionin, si mé poshté vijon:

a) Lejelegalizimi;

b) Genplan i pasurisé sé legalizuar, si fragment i hartés vektoriale té bllokut kadastral;

c)  Planimetri e ndértimit informal (pér ¢do kat);

¢) Kopje e certifikatés sé gjendjes familjare té poseduesit, gé disponon ALUIZNI, nga momenti i aplikimit
pér legalizim.

11. Né rastin kur poseduesi i ndértimit té legalizuar gjendet né kushtet e nenit 16, té ligjit nr. 9482, daté
3.4.2006, “Pér legalizimin, urbanizimin dhe integrimin e ndértimeve pa leje”, té ndryshuar, apo kur ka lidhur me
ALUIZNI-n kontratén e kalimit té pronésisé mbi parcelén ndértimore, pérpara hyrjes né fugi té kétij vendimi,
bashké me dokumentacionin e pikés 10, té kétij vendimi, prané ZVRPP-sé dérgohet edhe dokumentacioni i
pronésisé mbi parcelén ndértimore.

12. Trajtimi i kérkesés sé paraqitur nga ALUIZNI, sipas pikés 10, té kétij vendimi, nuk i nénshtrohet afateve
dhe procedurave standarde, té pércaktuara né vendimin nr. 376, daté 6.6.2012, té Késhillit t& Ministrave, “Pér
procedurén e léshimit té dokumenteve nga zyrat e regjistrimit té pasurive té paluajtshme”, té ndryshuar.

IIl. PROCEDURAT E REGJISTRIMIT TE LEJES SE LEGALIZIMIT

13. Regjistruesi, me paraqitjen e kérkesés, sipas pikés 10, té kétij vendimi, kryen, brenda 10 ditéve, regjistrimin e
lejes sé legalizimit, né pérputhje me nenin 49, té ligjit nr. 33/2012, “Pér regjistrimin e pasurive té paluajtshme”.
Pércaktimi nése pasuria (objekti i legalizuar) éshté individuale, familjare apo né bashképronési (I/F/B) kryhet nga
ZVRPP-ja, mbi bazén e lejes sé legalizimit dhe certifikatés sé gjendjes familjare, gé pércillet nga ALUIZNI.
Procedurat e hollésishme té ofrimit nga ZVRPP-ja té shérbimit té regjistrimit dhe té léshimit té certifikatés
Ssé pasurisé sé paluajtshme té legalizuar pércaktohen me udhézim té pérbashkét té kryeregjistruesit dhe drejtorit
té Pérgjithshém té ALUIZNI-t.

14. Leja e legalizimit, e miratuar pa marrédhénie pronésie me parcelén ndértimore (truallin), regjistrohet nga
ZVRPP-ja né njé kartelé tjetér pasurie, nga ajo e truallit, duke béré shénimet pérkatése né kartelé.

15. Hegja e shénimeve né kartelé dhe regjistrimi i pronésisé mbi parcelén ndértimore, pér lejen e regjistruar,
sipas pikés 14, kryhet nga ZVRPP-ja menjéheré, me hyrjen né fuqi té vendimit té Késhillit t& Ministrave qé
miraton kalimin e té drejtés sé pronésisé mbi parcelén ndértimore dhe kompensimin e pronaréve.

16. Krahas procedurave té pércaktuara né pikat 14 e 15, té kétij vendimi, ZVRPP-ja bén edhe regjistrimin e
hipotekés ligjore, sipas pikés 2/1, té nenit 30, té ligjit nr. 9482, daté 3.4.2006, “Pér legalizimin, urbanizmin
dhe integrimin e ndértimeve pa leje”, té ndryshuar. Regjistrimi i hipotekés ligjore béhet né seksionin pérkatés
té kartelés sé pasurisé sé legalizuar.

17. Pér ndértimet gé posedohen nga mé shumé se njé subjekt, né rast mospagese té pjesés takuese té
detyrimit pér parcelén ndértimore, hipoteka ligjore vendoset pér pjesén takuese té pasurisé sé legalizuar.

18. Fshirja e hipotekés ligjore nga ZVRPP-ja kryhet jo mé voné se 5 dit&, nga data e njoftimit té ALUIZNI-t pér
shlyerjen e pagesave, njoftim gé shogérohet nga dokumentacioni provues.

19. Leja e legalizimit, e léshuar pér ndértime, pér té cilat subjekti disponon té drejtén e pronésisé mbi
parcelén ndértimore (truallin), sipas formés sé kérkuar nga ligji, regjistrohet nga ZVRPP-ja né regjistrin e
pasurive té paluajtshme, né pérputhje me afatin e parashikuar né pikén 13, té kétij vendimi.

20. Leja e legalizimit regjistrohet né pérputhje me dispozitat e Kodit té Familjes mbi regjimet pasurore
martesore.

Pér kété géllim, personat e interesuar, qé pérfitojné lejen e legalizimit, dorézojné prané ALUIZNI-t
dokumentin gé provon regjimin e vecanté martesor, i cili pércillet prané ZVRPP-sé. Né té kundért, regjistrimi
kryhet sipas regjimit té bashkésisé ligjore.

21. Kur leja e legalizimit éshté nxjerré né favor té mé shumé se njé personi (fizik/juridik), pér regjistrimin e
saj zbatohen pércaktimet e pikés 2, té nenit 30, té ligjit nr.9482/2006, ““Pér legalizimin, urbanizmin dhe
integrimin e ndértimeve pa leje”, té ndryshuar.

IV. DISPOZITA TE FUNDIT

22. Né zbatim té pikés 11, té vendimit nr.488, daté 22.7.2014, té Késhillit té Ministrave, ALUIZNI i kérkon
zyrtarisht Operatorit té Shpérndarjes sé Energjisé Elektrike konfirmim pér pérmbushjen ose jo té detyrimeve
nga ana e subjekteve pérfitues té lejeve té legalizimit. Nése OSHEE-ja nuk kthen pérgjigje brenda 10 ditéve
nga administrimi i kérkesés, ALUIZNI njofton Ministriné e Energjisé dhe Industrisé.

23. Subjektet pérfitues té lejeve té legalizimit, qé konfirmohet se kané shlyer pagesat e furnizimit me energji
elektrike, gjaté njé viti, nga momenti i njoftimit té pagesés sé parcelés ndértimore, pérfitojné faljen e 10% té
vlerés. Pér subjektet debitoré, ALUIZNI i kérkon ZVRPP-sé vendosjen e kufizimit mbi pasuriné e legalizuar.

24. Leja e legalizimit, e Iéshuar pér projeksionin e soletés ose té volumit té mbéshtetur vetém né njé krah
(konsolés), regjistrohet né regjistrin e pasurive té paluajtshme, né pérputhje me pércaktimet e kétij
vendimi.

25. Pér regjistrimin e shtesés informale né lartési, né pallatet me leje, ZVRPP-ja procedon sipas
pércaktimeve té kétij vendimi. Pér kété qéllim, ZVRPP-ja kryen shénimet pérkatése né regjistrin e pasurive
té paluajtshme, pér rishpérndarjen e kuotave té pjesémarrjes mbi truallin e ndértesés ekzistuese, si dhe
mbi hapésirén e pérbashkét (né bashképronési té detyrueshme).

26. Vendimi nr. 258, daté 4.5.2007, i Késhillit t& Ministrave, “Pér regjistrimin e pasurive té paluajtshme té
legalizuara”, shfugizohet.

27. Ngarkohen Ministria e Drejtésisé, Ministria e Zhvillimit Urban, Zyra e Regjistrimit té Pasurive té
Paluajtshme, Agjencia e Legalizimit, Urbanizimit dhe Integrimit t& Zonave/Ndértimeve Informale dhe
Operatori i Shpérndarjes sé Energjisé Elektrike pér zbatimin e kétij vendimi.

Ky vendim hyn né fuqgi pas botimit né Fletoren Zyrtare.

KRYEMINISTRI
Edi Rama

